CUMUNU DE SOLÈMINIS

Provìntzia de Casteddu
DELIBERATZIONI DE SU CONTZILLU CUMUNALI  

Nùmeru  4   de su  30-01-13 

	OGETU: APROVATZIONI INITZIATIVAS PO S'ISTITUTZIONI DE SA ZONA FRANCA IN SARDINNA.


S'annu  duamillaetrexi su trinta de su mesi de Gennàrgiu a is ses de a merì, in Soléminis, in sa Sala po su Contzillu Cumunali, convocau cun is avisus  in is formas e in is terminis de sa lei, s’est riuniu su Contzillu Cumunali, in riunioni Pùblica,  sessioni Straordinària in Prima convocatzioni.

De is Sennoris Contzilleris assinnaus a custu Cumunu e in càrriga: 

	PIREDDU RITA
	P
	CARBONI GIUSEPPE
	P

	MURGIA CORRADO
	P
	MONNI CAROLINA
	P

	SANNA ALBERTO
	P
	FIORI STEFANO
	P

	CAPARRELLI GABRIELLE
	P
	FARRIS ALICE
	P

	SIDDI GIANMARIO
	P
	PIRAS MARIANO
	P

	VARGIU LUCIO
	P
	LECIS GIORGIO
	P

	COGONI DANIELE
	A
	
	


Ndi risultant presentis n.12 e assentis n. 1. 

Pigat sa presidèntzia sa Sennora PIREDDU RITA in calidadi de SÌNDIGU assìstiu de su SEGRETÀRIO CUMUNALI Dr. FARRIS EFISIO, averiguada sa legalidadi de sa riunioni  dda decrarat oberta e ponit in arrexonamentu sa pràtica assentada in s’Órdini de sa Dì. 
SU CONTZILLU CUMUNALI
PRIMITIU ca sa crisi manna chi at fetu totus is setoris produtivus e cussus de is servìtzius de sa Sardinna imponit de urgèntzia s’impreu de adeguaus e eficacis provedimentus po promòviri una crescida econòmica bera chi portit a apariciai torra is conseguèntzias chi noxint acapiadas a s’insuladidadi, a ndi scùdiri su costu de s’energia e de is trasportus, a definiri cunditzionis de fiscalidadi adeguadas a is necessidadis de sa Sardinna, a ndi bogai o a ridusiri is gravus e is impostas chi limitant sa produtzioni e is imprenditorias econòmicas;

RILEVAU ca s’istitutzioni de sa Zona Franca in totu su territòriu de sa Sardinna costituiscit una aina essentziali po calisisiat politica de isvilupu capasi de creari is conditzionis indispensabilis po una cresida bera de su PIL, atirai capitalis, tecnològias e cumpetèntzias imprenditorialis noas, favoressi sa produtzioni, su cumérciu e s’esportatzioni de mercis in su Mari Nostru, Cumunitàriu e in d-unu cuntestu de globalitzazioni, aici comenti sussedit aiuntru de sa Comunidadi Europea po is regionis cun pagu genti, po is isulas e po is regionis cun ispecificas cunditzionis de autonomia;
PIGAU ATU ca est abarrada lìtera morta s’Intesa Istitutzionali de Programa intra su Guvernu de sa Repùblica e sa Giunta Regionali firmada su 21 de Abrili 1999 intra su Presidenti de su Contzillu de is Ministrus e su Presidenti de sa Regioni Autònoma de Sardinna chi prevediat, in s’art.7 lit.C, s’inghitzu de unu percursu istitutzionali po sa “berifica de is cunditzionis po fàiri imbucai in su territòriu regionali misuras po realitzai, cumpatibilmenti cun sa normativa fiscali comunitaria adotada po àteras regionis europeas, una zona franca fiscali cun su fini de ndi sciorrocai is costus de is fatoris produtivus; 

CUNSTATAU puru ca risultat, a oi, no atuau su D.lgs de su 10 de Martzu 1998 n.75, publicau in sa gazeta ufitziali de su 7 de Abrili 1998, n.81 chi at istituiu in atuatzioni de s’art.12 de su Statudu de sa Sardinna, is Zonas Francas in is portus de Casteddu, Olbia, Porto Torres, Portovesme, Arbatax, in àterus portus e àreas industrialis a issus collègaus o chi si podint collègai prevedendi ca sa “delimitatzioni territoriali de is zonas francas e sa determinatzioni de ònnia àtera dispositzioni chi serbit po s’operatividadi cosa issoru benit efetuada, asuba de proposta de sa Regioni, cun decretus separaus de su Presidenti de su Contzillu de is Ministrus”;

TORRAU A TZERRAI puru su decretu de su Contzillu de is Ministrus de su 7 de Abrili 2001 chi donat àteras dispositzionis po s’operatividadi de sa zona  franca de Casteddu chi at individuau comenti a sugetu gestori sa sotziedadi “Cagliari Free Zone” chi no si connòsciri nudda de s’atividadi cosa sua;

RITENNIU ca serbat a fàiri cinniri totus is sardus in favori de sa Istitutzioni de sa Zona Franca integrali po custu tema puru chi siat susténniu cun fortza in sa mesa de su cunfrontu cun su Guvernu de sa Repùblica Italiana; 

RITENNIU ancora ca in dònnia modu siat necessària s’adotzioni de atus lestrus o rèndiri operativas is normas chi prevedint giai s’istitutzioni de zonas francas in is tzitadis de portu de sa Sardinna e chi duncas amostat ca no si spiegat sa mancada atuatzioni de su decretu legislativu n. 75 nau in antis, innui s’iter est  blòcau po curpa e po inèrtzia de sa Regioni Sardinna chi no at ancora formulau sa proposta de delimitatzioni e is normas de operadividadi de is àreas interessadas;
BISTU su Regolamentu po su funtzionamentu de su Contzillu Cumunali, aprovau cun delìbera de su C.C. n.21 de su 27 de Martzu 2003 e in particulari s’art.8 chi prevedit ca sa modalidadi de presentatzioni e aprovatzioni de is motzionis;

TOTU custu primitiu;

CUN VOTUS favorevolis 12 asuba de 12 presentis e votantis
UNANIMI;

D E L I B E R AT
DE IMPENNIAI su Sìndigu e sa Gìunta Cumunali a pónniri in èssiri totus is atus politicus e aministrativus chi serbint po sa Regioni Sardinna in manera chi fatzat luegus a delimitai su territòriu e a emanai is normas de operatividadi de is Zonas Francas, aici comenti prevedit su D.lgs. de su 10 de Martzu 1998, n.75 e in dònnia modu a aviai totus is initziativas possibilis in favori de sa zona franca fìscali in su territòriu de sa Sardinna;
DE TRASMITIRI custa deliberatzioni a is organus chi sighint:
· A su Presidenti de sa Regioni Sardinna
· A su Presiedenti de sa Provìntzia de Casteddu
· A s’Assessorau Regionali a sa Programatzioni
· A sa Cumissioni Europea

· A is Sìndigus de s’Unioni de is Cumunus de su Partiolla e Campidanu de Bàsciu.

PARIMENTUS ASUBA DE SA PROPOSTA DE DELIBERATZIONI DE SU CONTZILLU CUMUNALI ( a is sensus de s’art. 49 de su D.Lgs 18 de austu 2000 n. 267)
Lìgiu, aprovau e sutascritu. 

	SU PRESIDENTI
	SU SEGRETÀRIU CUMUNALI

	                S.ra PIREDDU RITA
	       Dr. FARRIS EFISIO


CERTIFICAU DE PUBLICATZIONI
Si certificat ca còpia de custa deliberatzioni est in publicatzioni a sa setzioni “Albu Pretóriu” de su situ Internet Istitutzionali (http://www.comune.soleminis.ca.it) de custu cumunu po cuindixi dìs de càrrera a partiri de su 01-02-13 a su 16-02-13.

                SU SEGRETÀRIU CUMUNALI
          Dr. FARRIS EFISIO

LOGU PO CERTIFICAU DE CUNFORMIDADI DE SA CÒPIA

